Cala-te, tu..

Dins le vilatge de Ventafarina demorava autris cops, un
petacon nomat Guilhem.

Aquel Guilhém éra bravas coma 1’pan senhat, totjorn
content coma un pincon e farcur coma Godolin. N’avia pas qu’un
desfaut plan petit, més que menacava de devenir gros : levava
le coire trop sovent e, coma ditz Achila Mir, le poéta de
1’ Aude

« N’i calia plan tres quarts per i trobar le gost. »

Quand arriba le dimenge, le cordoniér, cansat de pedagar
soliérs tota la setmana, anava fér un petit torn del costat de 1la
rota.Le malur eéra que Guilhém podia pas passar devant la porta de
1’aubérja del Barri d’aval sense se revirar devérs les camaradas que
bevian un cop. E alavetz, adiu ! se’n podia pas anar coma aqud sense
trincar.. La néit, Guilhém s’arretirava en marchant de cinc en siéis,
de maniéra que Marion, sa molhér, fasia un bacanal d’inférn en le
veirent arribar.

Le diluns maitin, le petagon auria plan volgut se metre al
trebalh, més, coma ditz le reproverbi

& Qui s’embdornha le maitin
Guinha tot 1o jorn. »

Coma avia bevut la velha més qu’a 1 acostumada,se trobava
le gargamél sec coma le quér que trucava. Alavetz per le banhar un
chicotdot, se’n tornava a 1 aubérja e s’i demorava duscas a la néit.

Portant Guilhém éra devot. Jamés non mancava la messa le
dimenge. Més, malgré las moralas del rictor e le repotegadis de
Marion, se volia pas corrijar.

* * *

Un dimenge, aprés vrespas, le rictor le prenguec en de part
de la sacristia e 1i diguéc
« Guilheém, te cal pregar la Santa Viérge que te desbarrassa d’aquel
gros desfaut. »

D’aquel jorn a l1’endavant, cada diluns néit, mon Guilhém se
n’anava en una capela tot proche d’aqui e un cop arribat,
s’endenolhava devant una estatua de la Santa Viérge que portava un
Enfant Jésus sul brac, e aqui prega que pregaras. La Santa Vieéerge,
naturalament 1i respondia pas jamés e Guilhém que s’ac cresia tot
perdonat, bevia de pus fort.

Un jorn portant, Marion s’aviséc del pelerinatge del siu Ome
e se pensec : « Demora, demora, ivronha ! te vau lavar la cadog¢a que
te’n sovendras ! »

Le diluns apreés, vers cinc oras de la vrespada, Guilhem se
rendec tot d’amagat a la capéla, s’endenolhéc a 1’acostumada e
diguéc a la Santa Viérge
« Santa Viérge, fasetz que Guilhém e sa familha sian totjorn en bona
santat e que ios manca pas jamés res a l’ostal. »



Alavetz, una votz sortic de la boca de 1’Enfant Jésus e
Marion, amagada dins 1’estatua, diguéc en escarnint la votz d’un
mainatge : « Guilhém, Guilhém é&s un ivronha e un fenhant ; fas
inquietar la paura Marion qu’es una santa femna.Se cambias pas,
siras 1’0me le pus maluroés del mond. Som ieu, 1’Enfant Jésus que
t’avertissi. »

Guilhém levéc le cap tot d’un cop, e gaitant Nostre-Sénher
1i diguéc : « Cala-te, tu, merdds,deisha parlar ta mair ! » APA



